
	1.
	Արդարադատության նախարարություն
Առաքվել է 09.07.2019թ. 
թիվ ԱԹ/11/11381-19 գրությամբ
	
	
	

	2.
	Աշխատանքի և սոցիալական հարցերի նախարարություն
01.07.2019թ. թիվ 
ԶԲ/ԱԿ-2-1/10768-2019
գրություն

	1. Համաձայն «Նորմատիվ իրավական ակտերի մասին» օրենքի 17-րդ հոդվածի 8-րդ մասի՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը: Ուստի անհրաժեշտ է Նախագծի 1-ին կետում որոշման վերնագիրը լրացնել ամբողջությամբ։
2. Նախագծի կետերի և ենթակետերի համարակալումները չեն համապատասխանում «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, այսպես՝ նախագծում դրույթները պետք է շարադրվեն հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը՝ միայն համարակալված պարբերությունների:
3. Համաձայն «Նորմատիվ իրավական ակտերի մասին» օրենքի 34-րդ հոդվածի 5-րդ և 6-րդ մասերի՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: Փոփոխություն կամ լրացում կարող է կատարվել նաև սահմանված կարգով պաշտոնապես հրապարակված, սակայն ուժի մեջ չմտած նորմատիվ իրավական ակտում կամ դրա ուժի մեջ չմտած մասում, իսկ այն դեպքում, երբ ակտն արդեն ինկորպորացվել է, ապա հիմնական նորմատիվ իրավական ակտում: Հետևաբար առաջարկում ենք Նախագծի 2-րդ կետով նախատեսվող փոփոխությունը կատարել մայր փաստաթղթում։

	3.
	Էկոնոմիկայի նախարարություն
03.07.2019թ. թիվ 
01/09.4/5899-19 գրություն

	4.
	Շրջակա միջավայրի նախարարություն
28.06.2019թ. թիվ 1/04.3/11564-19 գրություն

	Նախագծի վերաբերյալ առարկություններ և առաջարկություններ չկան։

	Ընդունվել է ի գիտություն 
	

	4.
	Ֆինանսների նախարարություն  03.07.2019թ. թիվ 01/28/10986-2019 գրություն


















	Նախագծով խմբագրվող որոշման 1-ին կետի 3-րդ ենթակետի բ պարբերության համաձայն՝ դեղատնային գործունեության իրականացման լիցենզիա ունեցող և միաժամանակ դեղերի մեծածախ իրացում իրականացնող անձը «Դեղերի մասին» օրենքի 21-րդ հոդվածի 16-րդ մասին համապատասխան սույն թվականի հոկտեմբերի 1-ից մեծածախ իրացման գործունեության իրականացնելու դեպքում դեղատնային գործունեություն իրականացնելու համար առանձին իրավաբանական անձ ստեղծելու դեպքում դեղատնային գործունեության լիցենզավորման համար ներկայացնում է դեղատնային գործունեության իրականացման լիցենզավորման հայտ, հայտում նշված տարածքում իրականացվող (գործող) լիցենզավորված գործունեության լիցենզիայի պատճենը, իսկ հայտին կից ներկայացվող մյուս փաստաթղթերը ներկայացվում են լիցենզավորվելուց հետո երկամսյա ժամկետում:
 Նշվածից հետևում է, որ անձը լիցենզավորվելու է առանց հայտին կից ներկայացվող փաստաթղթերի առկայության և իրավունք է ստանալու իրականացնել լիցենզավորման ենթակա գործունեություն, ըստ էության, միայն դեղատնային գործունեության իրականացման լիցենզավորման հայտի հիման վրա՝ պայմանով, որ նշված հայտին կցվելու է դեղերի մեծածախ իրացման գործունեության իրականացման լիցենզիայի պատճենը: 
Մինչդեռ՝ Լիցենզավորման մասին ՀՀ օրենքի (սյսուհետ՝ Օրենք) 28-րդ հոդվածի համաձայն՝ Լիցենզիա ստանալու համար հայտատուն լիցենզավորող մարմին է ներկայացնում հետևյալ փաստաթղթերը` 1) լիցենզիա ստանալու մասին հայտը՝ նշելով` ա) իրավաբանական անձի համար` իրավաբանական անձի անվանումը, գտնվելու և գործունեության իրականացման վայրերը, իսկ անհատ ձեռնարկատիրոջ կամ ֆիզիկական անձի համար` անունը, ազգանունը, բնակության և գործունեության իրականացման վայրերը, բ) լիցենզավորման ենթակա գործունեության տեսակը, որը հայտատուն մտադիր է իրականացնել, բ.1) հայտատուի պետական գրանցման կամ պետական հաշվառման համարը, գ) օրենքով կամ լիցենզավորման կարգերով նախատեսված այլ տեղեկատվություն:
Օրենքի 29-րդ հոդվածի 1-ին մասի 1-ին կետի համաձայն՝ լիցենզիա ստանալու հայտը մերժվում է, եթե դիմողի ներկայացրած փաստաթղթերը թերի են:
Օրենքի նույն հոդվածի 4-րդ մասի համաձայն՝ լիցենզիա ստանալու հայտում կամ կից փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության, ինչպես նաև փաստաթղթերը թերի լինելու դեպքում լիցենզավորող մարմինը դրանք հայտնաբերելու պահից 2 աշխատանքային օրվա ընթացքում առաջարկում է հայտատուին 5 աշխատանքային օրվա ընթացքում վերացնել թերությունները: 
Այսինքն՝ նշված դրույթներից բովանդակությունից հետևում է, որ լիցենզավորման հայտը կարող է բավարարվել, եթե հայտին կից ներկայացվել են անհրաժեշտ փաստաթղթերն առանց թերությունների, հակառակ պարագայում հայտը ենթակա է կամ մերժման կամ էլ ոչ էական թերությունների դեպքում՝ այդ թերությունների վերացման հնարավորություն ընձեռելով: 
Միաժամանակ առաջարկվող կարգավորումը պարունակում է պրակտիկ իրացման տեսանկյունից հնարավոր ռիսկեր: Մասնավորապես, հնարավոր են դեպքեր, երբ կազմակերպության կողմից փաստացի լիցենզավորման գործունեություն իրականացվում է այն դեպքում, երբ օրինակ անհրաժեշտ փաստաթղթերը ներկայացնելուց հետո լիցենզիայի տրամադրումը, այդուհանդերձ՝ մերժվում է: Ինչը կնշանակի, որ կազմակերպությունը հայտը ներկայացնելուց հետո մինչև փաստաթղթերի լիարժեք ներկայացումը, որի արդյունքում հնարավոր է լիցենզիայի տրամադրման մերժումը, փաստացի կիրականացնի գործունեություն: 
Վերոնշյալ պատճառաբանությունների համատեքստում Նախագիծը խնդրահարույց է նաև ՀՀ քրեական օրենսգրքի 188-րդ հոդվածի (ապօրինի ձեռնարկատիրությունը) կարգավորումների լույսի ներքո:
 Ելնելով վերոգրյալից և Օրենքի նշված կարգավորումներից գտնում ենք, որ Նախագծով առաջարկվող կարգավորումը՝ միայն լիցենզավորման հայտի հիման վրա և երկամսյա ժամկետում հայտին կից ներկայացվող փաստաթղթերը ներկայացնելու և դրանից հետո երկամսյա ժամկետում դրանց ստուգաճշտում իրականացնելու պայմանով լիցենզիայի տրամադրումը, հակասում է Օրենքի նշված իրավանորմերին և ընդհանրապես լիցենզավորման գործընթացի էությանը: 

